
Willariyta munaykichik 
ñawpaqta k'acha 
llimp'iwan 
p'achallikurqani, 
k'acha sach'akunawan, 
t'ikakunawan, 
uywakunawan chantapis

sumaq kusisqa 
kawsakurqani.

Ichaqa unay 
pachamantaña 
sayk'usqa, llakisqa, 
ch'akisqa tarikuni 
ajinapis manaña 
jark'awankuchu.

K'acha kawsayniyqa     
manaña kikinchu.

Kunanqa pacha manchay 
sayk'usqa, llakisqa, ch'akisqa 
kachkan, chantapis t'uqpiman 
tukuykakapun chayrayku 
sinchi mancharisqa kachkani.

-¡Yuw!  
Ñuqa Pachamama 

kani.



¡Uyyy anchata 
chirimuchkan!

Wakin kutiqa ancha kallpawan 
pararimun, chantapis q'iju q'ijupis 
manchachiwan chayrayku mana 
samariytapis atinichu.



Ichapis p'unchawkuna 
kay inti lluqsimuptin, 

sinchita rupharimuptin 
sayk'uchillawantaq 

qaraytapis 
rupharichiwan.

¡Aw…anchata 
ruphamuchkan!



Runaqa juchayuq imaraykuchustukuy  
imata ruwanku.

Sapa p'unchaw aswan unqusqataq,  
mana kallpayuqtaq kachkani  
imaraykuchus tukuy q'upakunata 
pataypi jich'anku, ajinapis 
fabricakuna ch'ichichawanku. 
Sinchi q'usñiqa jatun 
ruphayta uqharimun 
chaywanqa mana 
kawsariyta 
atinichu.



Imaynatataq watiqmanta  
k'acha qarayman kutiriyta  

atiyman, q'umir laqhikunawan 
qhatarasqa kayman.

Ajinapis t'ikakunapi t'ukurini  
chayqa, mirkhakunajina  

kanku tukuy pampata  
manchay q'apayniyuqta 

saqinku.



¡Imaynatataq uywakunap 
anqayllinta sapa  

p'unchaw 
kusirichiwaptinku  

qunqayman!



¡Imaynatataq  
achkha parakuna 
kananta mana 
munaymanchu. 
Allin kanman 
imaraykuchus kaywan 
manaña ancha 
ruphayaymanchu 
ajinapis kusisqalla 
kayman… 
Ichaqa kunanqa pisi 
pisillataña paran.



Chayrayku tukuy 
runaman ñiyta  
munani, sichus 
sinchita 
nanachiwanqanku, 
utqhayllatawañupusaq.

¡Qhawawaychik 
jark'awaychik, 

manaña unqusqa 
kayta munanichu!



¡Saruykuna saqisqata 
anchata munakuni, 

chanta astawan 
nanachinawankuta  

manchachikullanitaq! 

